
⦿ Алабота тұқымдастар - кіндік тамырлы, көріксіз, 
өте кең таралған өсімдіктер. Көпшілігінде сабағы 
мен бұтағы бунақты (сексеуіл) болып келеді. 
Жапырақтары кезектесіп қарама-қарсы 
орналасқан. Қабыршаққа немесе тікенекке 
айналған да түрлері бар. Гүлдері ұсақ, көзге 
бірден байқалмайды, түсі жасыл немесе сары 
болып келеді. Гүлдері жеке-жеке немесе масақ, 
шашақ, сыпыртқы тəрізді гүлшоғырына жиналған. 
Қосжынысты, көпжатынды немесе дара 
жынысты, күлтесіз болып келеді. Тостағанша 
жапырақшасы - 5, кейде - 3, кейде 4-еу болады. 
Жемісі құрғақ, қақырамайды. Желмен, 
бунақденелілермен айқас тозаңданады. Тұқымын 
жел немесе жануарлар таратады. Алабота 
тұқымдастарға қызылша, шпинат, көкпек, сораң, 
алабота, теріскен, сексеуіл, бұйырғындар 
жатады.







Ақ алабота

⦿ Ақ алабота - өте кең таралған алабота тұқымдас 
біржылдық арамшөп. Топырақтағы қоректік заттарды, 
əсіресе азот, калий, фосфорды кіндік тамырымен 
бойына сіңіреді. Ұзын сағақты, жұмыртқа пішінді 
жапырақтары өркенге кезектесіп орналасады. Гүлі - ірі 
гүлшоғырлы, күлтесі болмайды. Гүл формуласы - 
Т4А4Ж1 Ақ алабота жаз бойы гүлдейді. Өте көп тұқым 
береді, кейде бір өсімдіктер егілген жерде ақ 
алаботаның тұқымдары егісті жинап алғанға дейін 
шашылып үлгереді. Сөйтіп егістікті арамшөп басып, 
топырақты құнарсыздандырады жəне зиянды 
бунақденелілердің жасырынуына жағдай жасайды. Ақ 
алаботаның пайдалы жақтары да бар. Кейбір елдер 
оның жас жапырағын шпинат тəрізді көкөніске 
пайдаланады. Қазақтар алаботаны өртеп, күлінен 
сақар алған жəне оны сабын жасауға пайдалана білді.


